
Ҫӳретӗп эпӗ Висла леш енче. 
Кбрхи вӑрман чирленӗ пек сап-сарӑ. 
Хӗвел ҫӳрерӗ пӗлӗт хушшинче. 
Тухмарӗ уйӑх. Ҫӑлтӑр курӑнмарӗ. 
Пырать татти-сыпписӗр ик эрне 
Шуйттан, чуна ҫунтармӑш сивӗ ҫумӑр. 
Ҫӗре лӳшкеттӗрех ахаль чухне! 
Анчах та халӗ манӑн шухӑш йывӑр. 

Юратнӑ тусӑм вилчӗ ҫапӑҫса, 
Ҫӗре чипер чикме пулмарӗ ырлӑх. 
Тӑпра чавсассӑн анчб шыв куҫса, 
Ӑҫта кайсан та лӑпӑр-лапӑр шурлӑх. 

Шывра ҫӗрсен те паттӑр этеме 
Киревсбр мар. Ӑна никам тиркемӗ. 
Ӳстернб пурӑнма та кӗрешме 
Ӑна тӑпра хӑвачӗ, шыв илемӗ. 

Ҫиҫсе вылянӑ унӑн куҫӗнче 
Шывра ҫуралнӑ асамат кӗперӗ. 
Эпир пурте тӑпра сӗткенӗнчен, 
Анчах тӑпра пулассӑм ман килмерӗ. 

Нумай пурнасчб манӑн ҫӗр ҫинче, 
Пуласчӗ сак тулли ача-пӑчаллӑ. 
Ҫӳретӑп эпӗ Висла леш енче. 
Ҫанталӑк кӗркунне йбпе-сапаллӑ. 

